TUTU FILIPENSE 1:1 i TUTU FILIPENSE 1:7

TUTU CHA NI TAA RA
CHAHNU PAULU CHI NIvI
NDIOO IYO NUUN FILIPO

Indi ra Paulu ve caa, ta taa ra tutu ya chi fivi
Ndioo iyo fiuun Filipo

IYuhura Paulu chira Timoteo taa tutu ya chihin
ndo, ta musu ra Jesucristo cuu ndi. Tachi ndi tutu
ya chihin ra ndiso tifiu ra Ndioo iyo fiuun Filipo
chihin ndihi ndo, ta fiivi Cristo Jesuu iyo tican cuu
ndo.

2 Na cua savaha ra Ndioo sutu yo tu manini
chihin ndo, ta na cua savaha tahan ra cha cua
coo taxin anima ndo. Ndihi chacan na cua savaha
tahan ra chahnu Jesucristo chihin ndo.

Cahan ndahvi ra Paulu chi ra Ndioo cuenda fiivi
can

3Ndihinihora cha fivhun ini yu chihin ndo chahi
iin tiahvi ndioo chi ra Ndioo.

4 Cusii ini yu cuenda maan ndo ndihi ni hora
cahin chira Ndioo.

5 Chahi tiahvi ndioo chi ra Ndioo, vati tindee
tahan ndo cha cati tuhun tahan ndo tuhun Ndioo.
Chacan cuu cha chini soho fivi tuhun vaha nda
quivinichinu ini ndo xihna cuii nda cua nda vitin.

6 Chito vahi ti cha quechaha savaha ra Ndioo
chavaha chihin ndo, tani cua tindee ra chihin ndo
nda cua nda quivi cua quichi ndico ra Jesucristo.

7Vaha cha tacan ni saxini yu chihin ndo, vati
cuni xain chi ndo. Tacan ni cuni yu chihin ndo,
vati iyo tahan tu manini chi ndihi ndo. Tacan ni

tindee ndo chihin yu, ta ndai ve caa ya vitin, ta
tacan ni tindee tahan ndo chihin yu, ta yahi nura
cumi tifiu, ta cati ndique yoso cuhva iye. Chaha
vahi cuenda chi ra yoso cuhva iyo tuhun vaha.

8 Chito maan ra Ndioo ti cuni xain chi ndihi ndo.
Cuni yu chihin ndo cuhva cuni ra Cristo chi ndo.

9 Cahan ndahvi yu chi ra Ndioo ti cua coto vaha
ca ndo yoso cuhva iyo ra Ndioo, ta cua coo ca cha
chini tuni chi ndo. Tacan ni cua cuni mani ca ndo
chi ndihi fiivi tahan ndo.

10 Chacan cuu cha cua coto ndo fiaan cha cuu
cha vaha ca. Chacan cuu cha cua coo vaha ndo, ta
fahni cuati ndo cua coo quivi cua quichi ra Cristo.

11 Tacannicua savahando chavahandicha, vati
tindee ra Jesucristo chindo. Tacan ni cua sacahnu
ndo chira Ndioo, ta cua catindo ti cha cahnu xaan
rai cuura.

Catira Paulu ti cua coo ra chira Cristo

12Yani xaa, cuni sacote chi ndo ti vaha xaan cha
cuahan tasoho fiivi tuhun vaha yoso cuhva iyo ra
Cristo, vati tahin tu ndoho ya.

13 Chacan cuu cha chito ndihi ra sandaru inda
naan chi ra cumi tifiu chi ndihi ca fivi iyo ihya.
Chito ra tara ti cha indi yu ve caa, vati iye cuenda
ra Cristo.

14 Tuvi ra yani yo chinu vaha ini ra chi ra
chahnu, vati ndai ve caa ya, ta fia yuhvi ra cati
tuhun xaan ca ra tuhun Ndioo.

15 Ndicha ti iyo ra cati tuhun yoso cuhva iyo ra
Cristo, vati tahfiu cuni anima ra, vati cua ndusaca
cuni ra, soco iyo tahan inga ra cati tuhun vaha ra,

vati saxini vaha ra. . . . .
16-17 Cati tuhun racan, vati cuni mani ra chihin
yu. Chito ra ti tiso ra Ndioo tifiu chihin yu. Chacan

cuu cha cati ndico yu chi ra cumi tifiu yoso cuhva
iyo tuhun vaha cha cua nduvaha anima fiivi. Inga
ra cati tuhun ra tuhun Cristo, vati cuni ra cha cua
cuinda naan fiivi chi ra. Na ndicha ra, vati saxini
ra cha cua savaha ra tu ndoho chihin yu cha indi
yu ve caa ya.

18 Tacan ni savaha ra, soco fia saxini yu, vati chi
ndihi cuii cuhva chini soho fiivi yoso cuhva iyo ra
Cristo—masi cati tuhunra cha ndichara, masi cati

tuhun ra cha fia ndicha ra. Chi ndihi cuii cuhva
cusii ini yu, vati cati tuhun ra tuhun Ndioo.

19 Cua cusii ini yu, vati chito yu ti cua quee vahi
cuenda ra chahnu, vati cua cahan ndahvi ndo chi
ra Ndioo cuenda yu, ta cua tindee vaha ra Tati ra
Jesucristo chihin yu.

20 Cua quee vahi cuhva saxini yu. Cuni yu cha
fia cua coo tu canuun chihin yuni suhva, soco cuni
yu sacahnu yu chira Cristo vitin cuhva ni sacahnu
yu chira nu quichi quivi, vati fia yuhvi yu sacahnu
yu chihin ra. Cua sacahnu i chihin ra, tu ni vii cua
coo ndito yu. Ta ni cuhva cua sacahnu i chira, tu
cua cuvi yu.

21Tacan cati yu, vati tu fia cua cuvi yu, cua satifiu
yu cuenda ra Cristo, ta tu cua cuvi yu, vaha xaan
ca cua coi, [vati cua coo cuii yu chihin ra].

22 Tu fia cua cuvi yu, tacan ni cua satifiu yu
cuenda ra chahnu, ta cua cuinu ini fiivi chira, soco
Na chite a cuni yu cuvi yu a fia cuni yu cuvi yu.

23 Saxini xain, soco fia nihin vahi cuhva. Cuni
Xain cuvi yu, vati tacan ni cua coi chi ra Cristo, ta
vaha xaan ca chacan,

24s0co vasi fla cua cuvi yu, vati chini fiuhun ndo
chihin yu.

25 Chito vahi ti tacan cuu chi. Chite ti cua ndoi
chi ndihi ndo. Chacan cuu cha cua tindei chi ndo.
Tacanni, ta cua cuinu vaha ca ini ndo chira Ndioo,
ta cua cusii ca ini ndo.

26 Chacan cuu cha vaha xaan ca cua coo ndo chi
ra Cristo Jesuu. Cua cusii ini ndo chi ra, vati cua
queta ndico tuqui nuun iyo ndo.

27 Cua saha ndo cuenda chi ndo. Tacan ni cua
savahando cuhvaiyo tuhunvaha chanisavahara
Cristo. Chacan cuu cha cua queta tuhun nuin yoso
cuhvaiyondo—vasicua quete nuuniyondo tican,
vasi fia cua cundee quete, soco cua queta tuhun
nuin. Chite ti cua queta tuhun ti cha iyo inuun
ndo, ta inuun inuun satifiu tahan ndo. Tacan cua
cuinu ini fiivi tuhun vaha yoso cuhva cuanduvaha
anima ni,

28 ta fia cua cuu sayuhvi fiivi cuxaan ini chihin
ndo. Tacan ni cua coto fii ti cua ndoyo fivhun maan
ni cuenda ra Ndioo, ta cua coo vaha ndo chi ra.
Tacan ni cua savaha ra Ndioo,

29 yati chaha ra Ndioo tu ndee ini chi ndo cha
chinu ini ndo chi ra Cristo, soco fiavi tacan ni.
Chaha tahan ra tu ndee ini chi ndo cha cua ndehe
tahan ndo tu ndoho cuenda ra Cristo.

30 Cua ndehe tahan ndo tu ndoho cha ni ndehe
ndo cha tahin nu quichi quivi, ta cua ndehe tahan

ndo tu ndoho cha chini soho ndo cha tahin vitin.

2

Cha ni ndehe ra Cristo tu ndoho, soco cahnu
xaanraicuura
1-2 Na cua saxini vaha ndo, ta na cua cuni mani
ndo chi ndihi fiivi tahan ndo cuhva cuni mani yu
chihin fi. Na cua coo inuun ndo, ta ini tuhun cua
saxini ndo. Tacan ni cua cusii ini yu chihin ndo,

vati iyo tu ndahvi ini chi ra Cristo. Iyo tu ndahvi
ini, vati cuni mani yo chi ndihi fiivi tahan yo. Iyo
ra Tati Ndioo chi yo, ta iyo tahan tu ndahvi ini chi
yo.

3 Na cua savaha ndo cuhva cuni maan ndo. Na
cua ndurai ndo, soco cua saxini vaha ndo ti iyo
ca yavi ndaa chi fivi tahan ndo. Tacan ni cua coo

masu ndo.
~ 4 Ta iin ta iin ndo cua saha ndo cuenda cha
iyo chi maan ndo, soco cua saha vaha tahan ndo

cuenda cha iyo chi tahan ndo.

>Na cua saxini ndo cuhva saxini ra Cristo Jesuu.

6 Cuhva iyo ra Ndioo ni chacoo tahan ra Jesu-
cristo. Cha ni chacoo inuun ra chi ra Ndioo, soco
Na saxini ra Jesucristo ti cua coo inuun ra chi ra,
vati fla rai cuni ra.

7 Ni chahnda ini ra, ta cuu ra sava ta cua iin
musu ra Ndioo, ta ni cuu tahan ra iin fivi fufivi.
Ndehe fivi ti rai fiufiivi cuu tahan ra,

8 soco MNa rai cuni ra, ta tasoho ra cuhva cati ra
Ndioo. Chacan cuu cha ni chihi ra. Chihi ra, vati
taa fiivi chi ra nu cruu.

9 Chacan cuu cha cuu ra Jesuu iin rai cahnu
savaha ra Ndioo. Cahnu xaan ca sivi maan ra
chaha ra Ndioo, ta favi ca sa sivi fiivi.

10 Chacan cuu cha cua sacahnu ndihi fiivi chi ra
Jesuu. Cua sacahnu ra tatun Ndioo iyo iti siqui
chi ra, ta cua sacahnu tahan fivi iyo nu fivhun
nufivi chira. Tacan, ta cua sacahnu tahan run tati
cuihna chi ra.

11 Cua cati ndihi fiivi ti ra chahnu Jesucristo
cuu ra ndaca fiahan chi yo, ta chacan cuu cha cua
sacahnu fii chi ra Ndioo sutu yo.

Sava ta cua fiuhun ndichin cuu fivi Ndioo

12 Yani xaa, ndihi hora cha ni tasoho ndo cha
cati yu quivi cha ni vii iye chi ndo. Na cua tasoho
vaha xaan ca ndo vitin—masi fia iye chi ndo. Cua
sacahnu ndo chi ra Ndioo, ta cua saxini vaha ndo
chi ra. Tacan ni cua coto ndo ti cua coo vaha ndo
chi ra Ndioo.

13 Chacan cua coto ndo, vati ra Ndioo cuu ra
cha iyo chihin ndo. Chacan cuu cha cua cuni ndo
savaha ndo cuhva cuni ra, ta cua cundee savaha
ndo cha vaha cha cunira.

14 Na cua cahan xaan ndo chi fiivi tahan ndo, ta
ni fia cua cahan yuhu ndo. Tacan ni cua savaha vii
ndo ndihi cha cua savaha ndo.

15 Chacan cuu cha fia cua coo cuati chi ndo, ta
ndoondoo cua coo animando. Nivi Ndioo cuundo,
tandoo xaan iyo anima ndo. Iyo ndo nuun iyo fiivi
ndacu ndavaha ni, ta cha ndoyo fiuhun fii. Iyo ndo
chi 1ni, ta sava ta cua iin Nuhun ndichin cuu ndo
Auhun fufiivi ya, vati cua ndehe fii yoso cuhva iyo
ndo, vati iyo vaha xaan ndo.

16 Cua cuinu vaha ini ndo tuhun Ndioo. Tacan
sa cua coo ndito ndo chira Ndioo. Chacan cuu cha
fia cua cucahan nuin quivi cua tachi tuni ra Cristo
chi fiivi. Na cua cucahan nuin, vati iyo yavi ndaa
chanisatifiuichihin ndo, ta iyo yavi ndaa cha cati

tuhin chi ndo.
17 Chinu ini ndo chi ra Ndioo. Chacan cuu cha
iyo cha samanindo chira, ta satifiu ndo tifiura. Tu

cua cuvi yu, cua coo tu ndee ini chi maan ndo. Tu
tacan cuu chi, cua cusii ini yu, ta cuni yu cha ndihi

ndo cua cusii ini tahan ndo.
18 Tani cuhvana cua cusiiini tahan ndo, ta tacan
ni cusii ini ndo chihin yu icaa ni.

Cua cuhun ra Timoteo chira Epafrodito

19Tu cua cuhva ra chahnu Jesuu, yatin xaan cua
tachi yu chi ra Timoteo nu iyo ndo. Chacan cuu
cha cua coo tundee ini chihin yu, vati tacan ni cua
coto ndique yoso cuhva iyo ndo.

_ 20Tin tuhun maan ra Timoteo saxini cuhva sax-
ini yu, ta cuni ndicha ra cha cua coo vaha ndo,

_ 2lyati ndihi ca fiivi savaha cuhva cuni maan fii.
Na savaha fii cuhva cuni ra Cristo Jesuu.

22 Cha chito ndo yoso cuhva iyo ra Timoteo, vati
chito ndo ti cha satifiu ra chihin yu cuhva satifiu
iin rai chi sutu ra, ta cati tuhun ndi tuhun vaha ra
Ndioo.

23 Cua ndehe xihne fiaan cua tahin, ta sa cua
tachi yu chihin ra.

24 Chite ti tu cua cuhva ra chahnu, yatin xaan
cua cuhun tahin nuun iyo ndo.

25 Cha saxini yu ti nini xaan cha cua tachi yu chi
ra yani yo Epafrodito nuun iyo ndo. Cha ni satifiu
tahan ra chihin yu, ta sandaru ra Cristo cuu tahan
ra. Chi maan ra ni tachi ndo nu ndai, ta cha tindee
ra fiaan cha cuu cha chini fiuhun yu.

26 Cua tachi yu chira, vati cuni xaan ra cu ndehe
ra chihin ndo. Saxini xaan ra, vati nihin tuhun
ndo ti cha cuhvira.

27 Cha cuhvi ndicha ra. Suhva cuii ca, ta ni
cuni cuvi ra, soco cundahvi ini ra Ndioo chi ra.
Cundahvi tahan ini ra Ndioo chi yuhu, coto cua
coo ca tu cuihya ini chihin yu, ta cua cuvi ra.

28 Chacan cuu cha nini xaan cua tachi yu chira,
vati tahan ndo chi ra. Chacan cuu cha cua ndehe
tucundo chira, ta cua cusiiinindo, ta fia cua saxini
que chihin ndo.

29 Cua cusii ini vaha ndo, ta cua quihin cuenda
ndo chira cuenda ra chahnu. Cua sacahnu ndicha

ndo chi ndihi ra chica tifiu Ndioo [cuhva chica ra
Epafrodito],

30 vati cuni cuvi ra. Cuni cuvi ra, vati satifiu
tahan ra tifiu ra Ndioo. Chacan cuu cha sacuinu
ra cha cumani cha cua tindee ndo chihin yu.

3

Cha cua coo vaha ndicha fiivi can chira Ndioo
1Yani xaa, cua cusiiini ndo chira chahnu. Nahni
tu ndoho cha cua taa ndico tuqui tuhun cha ni tai
chihin ndo nu quichi quivi. Tacan ni cua coo vaha
ndo,

Zvati cua saha vaha ndo cuenda chi fiivi ndacu
ndavaha ni. Cua saha vaha ndo cuenda chi fivi
cuni cha cua savaha ndo costumbre chahnu. Cui-
hna cuu fii.

3Nivi ndicha ra Ndioo cuu maan yo, ta satifiu yo
chiraNdioo, vati ra Tati Ndioo ndaca fiahan chi yo.
Cusiiiniyo, vatiiyo ra Cristo Jesuu chiyo. Chito yo
ti flahni yavi ndaa cha cua savaha mani maan yo.

4 Cua cuu ndurai yu, vati iyo vaha yu cuenda
costumbre chahnu. Tu cua saxini fiivi ti cha iyo
vaha fii, cua cuu ndurai que, vati vaha xaan ca iyo
yu.

> Queta yu una quivi yu, ta ni tahnda fiiin xini
xui cuhva iyo costumbre. Nivi judio ndicha cui, ta
fivi ra Benjamin ni chacoo tiempu chahnu cui. Rai
judio cui, ta fiivi judio cuu fivi yu. Cha sacahnu
vaha tahin ley chahnu cuhva sacahnu ndihi ra
fariseo, vati fariseo ni cuu tahin.

6 Iti chata cani tahan xain chi fiivi Ndioo, vati
cuni xain satifiu i tifiu ra Ndioo. Saxini yu ti fiahni
cuati yu, vati cumi vahi ley chahnu,

7 ta iyo xaan yavi ndaa cha ni savahi chacan
cuenda fivi fiufiivi, soco yuhu chite ti fiahni yavi
ndai cuenda ra Cristo.

8 Cati yu ti fiahni yavi ndai, vati iyo xaan ca yavi
ndaa cha nacote chi ra chahnu Cristo Jesuu. Cha

naan ndihi cha ni savahi. Cha naan chi cuenda ra
Cristo. Yuhu cati ti fiahni yavi ndaa cha ni savahi.

Chacan cuu cha cua coo vahi chi ra Cristo.

91yo yu chira Cristo, soco fia cundee cha cua coo
vahi chira Ndioo cha ni savahi cuhva cati ley can.
Cua coo vahi chi ra Ndioo, vati chinu ini yu chi ra
Cristo, ta maan ra Ndioo cuu ra chaha cha cua coo
vaha fiivi chi ra, tu cua cuinu ini fii chi ra.

10 Chacan cuu cha nacoto vahi chi ra Cristo.
Chite ti iyo tu ndee ini chi ra, vati natacu ndico ra

nu iyo fiivi ndii. Cha ndehe tahin tu ndoho cuhva
chanindehe maanra, ta vasi cua cuvitahin cuhva
cha ni chihi maan ra.

11 Chacan cuu cha cua natacu tahin nu iyo fiivi

ndii, tu cua cuu.

Tu cua sanini fiican, cua cundee quee vaha fii

12Na cua cati yu ti cha ni cundei, ta cha iyo vahi.
Ni vii sanini yu chi yu. Tacan ni cua coo vahi chi
ra Ndioo, vati cha ni quihin cuenda ra Cristo Jesuu
chihin yu.

13 Yani xaa, fia cati yu ti cha iyo vahi, soco ni vii
iyo iin cha cuahan saxini. Na tichahi cha ni tahin
nu quichi quivi, soco cua sanini yu chihin yu nu
cuahan quivi.

14 Nduqui cha vaha. Chacan cuu cha cua

sacanain cuenda ra Ndioo, vati cha nacachi ra
Ndioo chi yo, ta iyo yo chi ra Cristo Jesuu.

15 Ndihi ndioho cha iyo vaha cuenda ra
Ndioo—na cua saxini ndo cuhva cati yu. Tu cua
saxini ndo inga tucu tuhun, cua sacoto ra Ndioo

cha vaha chihin ndo. .
16 Na cua savaha ndo cuhva cha ni cundee cu-
tuhva ndo.

17 Yani xaa, cua savaha ndo cuhva ndacu yu.
Cua saha vaha ndo cuenda yoso cuhva iyo fivi
ndacu cuhva ndacu main.

18 Cuaha chaha cha chahi cuenda chi ndo, soco
vitin cua catindico tuqui chihin ndo. Ndahvi xaan
cuni anime, vati iyo xaan fiivi cuxaan ini chi ra
Cristo. Na chinu ini fii tuhun cha ni chihi ra Cristo
cuenda cuati fii nu cruu.

19 Cua queta quivi cha cua ndoyo fiuhun fii, vati

mani cha cua cusii ini fii cuni fii. Ndurai fii, soco
iyo cha cua cucahan nuun fii, ta cuni xaan fii cha
iyo nu fiuhun fufiivi.

20 Na cua saxini ndo chacan, vati maan yo cuu
Nivi Xu fiuun ra Ndioo iti siqui. Ndatu yo chi ra
chahnu Jesucristo, vati tican cua quichi ra, ta cua
sacacu ra chi yo.

21 Maan ra cua sama iquin cufiu ndahvi yo, ta
cua cuu yo iin cha taqui sava ni ta cua caa maan
ra. Tacan ni cua savaha ra, vati iyo tu ndee ini chi
ra. Chacan cuu cha cundee ra, ta tuhun cahan ra
cua tasoho ndihi cuii cha iyo.

4

Ndihi quivi cua cusii ini fiivi can chi ra chahnu

1 Yani xaa, cuni xain chi ndo, ta cusii ini yu
chihin ndo. [Nindehi chi ndo,] ta chite ti cha iyo

yahvi yu chi ra Ndioo. Cua cuinu vaha ini ndo chi
ra chahnu, xaa.

2 Cahan ndahvi yu chi fia Evodia chi fia Sintique
ti na cua nduinuun ndico fii cuenda ra chahnu.

3 Ta yoho yani xaa, cahan ndahvi tahin chi
maun ti na cua tindeun chi fia cuhva yo fia Evodia
chi fia Sintique. Cha satifiu tahan fii ta fii chi ra
Clemente chi ndihi fiivi satifiu tahan chi yuhu tifiu
ra Ndioo, ta cha iyo tahan sivi fii ta fii tichi libru nu
iyo sivi fiivi cua coo ndito chi ra Ndioo.

4 Na cua cusii ini ndo chi ra chahnu ndihi ni
quivi. Cati ndico tucu yu ti na cua cusii ini ndo.

5> Cua coo masu ini ndo chi ndihi fiivi. Yatin xaan
cua quichira chahnu.

6 Na cua tichaha ni ndo ni suhva, soco cua ndaca
ndo ndihi cha chini fivhun ndo chira Ndioo. Tacan
nicuandacando chira, ta cua cuhva ndo iin tiahvi
ndioo chi ra.

7 Cua cuhva ra Ndioo cha cua coo taxin vaha
anima ndo, masi fla cua cutuni vaha ini ndo cha
cua savahara. Taxin cua coo anima ndo, ta fia cua
saxini xaan ndo, vati iyo ra Cristo Jesuu chi ndo.

Cua saxini flivi can cha vaha

8 Yani xaa, cua saxini ndo fiaan cha cuu cha
ndicha, fiaan cha cuu cha vaha, fiaan cha cuu cha
cuiti, fiaan cha cuu cha ii, fiaan cha cuu cha taqui,
Naan cha cuu cha vii cua saxini ndo. Tu cua coo
vaha ndo, tu cua sacahnu ndo chi ra Ndioo, cua
saxini ndo chacan.

9 Na cua savaha ndo cuhva cati tuhin chi ndo,
ta cua savaha ndo cuhva cha ni sanahin chi ndo.
Cua savaha ndo cuhva cha cati tuhin chi ndo, ta
cua savaha ndo cha ni ndehe ndo cha ni savahi.
Tacan ni cua savaha ndo, ta cua coo ra Ndioo chi
ndo, ta cua cuhva ra cha cua coo taxin anima ndo.

Iyo iin cha samani fiivi fiuun Filipo chi ra Paulu

10 Cusii ini xaan yu chi ra chahnu, vati cha ni
quechahandico saxinindo cuenda yu. Ndicha cha
ni saxini ndo cuenda yu, soco fia ta queta hora cua
tindee ndo chihin yu.

11Na cati yu ti iyo cha chini fiuhin, vati chi ndihi
cuii cuhva ndoi vaha. Chacan ni cutuhve.

12 Chacoo ndahvi yu, ta chacoo vaha yu. Chi

ndihinindoivaha. Chindihicuii cuhvandoivaha,
Vasi ndaha ini yu, vasi fia ndaha ini yu, soco ndoi

vaha. Vasi iyo vahi, vasi iyo cha chini fiuhin, soco

ndoi vaha. . o
13 Chaha ra Cristo tu ndee ini chihin yu. Tacan

ni cuu savahi ndihi cuii chi. o

14Vaha xaan cha savaha ndo, vati tindee tahan
ndo chihin yu cha ni ndehi tu ndoho.

15 Ndioho yani xaa, chito ndo ti quivi cha
quechaha cati tuhin tuhun vaha iti ivhun Macedo-
nia can mani maan ndo tindee chihin yu cuhva ni
tindei chi maan ndo. Cha cua quei tican, ta tindee
ndo chihin yu. Nahni ca fiivi Ndioo iyo tican tindee.

16 Nu ni chacoi fiuun Tesaldnica, ta tindee ndo iin
chaha uvi chaha, [vati iyo cha chini fiuhin].

17Nacua saxinindo ti cunixain fiaan cha cuu cha
cua samanindo, soco cuni yu cha cua coo ca yahvi

ndo iti nuun ra Ndioo.

18 Cha iyo vahi vitin. Cha yaha cuhva cha iyo
vaha yu, ta vaha xaan cuni yu, vati chaha ra
Epafrodito cha ni samani ndo chihin yu. Taqui
xaan savaha ndo, ta vaha xaan samani ndo. Cusii
ini ra Ndioo cha ni savaha ndo chacan.

19 Cua cuhva xaan ra Ndioo ndihi cha cua cuni
fuhun ndo, vati iyo ndihi cuii cha vaha chihin ra

cuenda ra Cristo Jesuu.

20 Na cua sacahnu yo chi ra Ndioo sutu yo ndihi
ni quivi ndihi ni tiempu. Na cua cuu chi tacan ni.

Tachira Paulu iin tuhun na cumi chi fiivi can

21 Cua catindo chi ndihi fiivi ra Jesucristo ti tachi
yu iin tuhun na cumi chi fii. Tachi ndihi ra yani yo
iyo ihya iin tuhun na cumi chi ndo.

22 Ndihi fiivi Ndioo iyo ihya tachi iin tuhun na
cumi chi ndo. Tachi tahan fivi satifiu chi ra
chahnu César ra cuu tifiu cahnu xaan can iin tuhun
na cumi chi ndo.

23Na cua savaha ra chahnu Jesucristo tu manini

chihin ndo. Na cua cuu chi tacan ni.

